Чăваш чĕлхипе 10-11 классенче ирттермелли 

олимпиада ыйтăвĕсем

(вырăс шкулĕ)

Ĕçсем:

1. Текста вуласа тухăр та ят парăр, унăн содержанине вырăсла çырса парăр 
Асамçă мар-ши вăл? Аллинче унăн хачă тата çÿç тури. Анчах вăл вĕсемпе усă курсах илемлĕ прическăсем тăвать. Сăмах кам çинчен пырать? Паллах, парикмахер çинчен.

Çак професси мĕн ĕлĕкренех аталанма пуçланă. Пирĕн эрăчченхи авалхи çынсем тумтир тăхăнман пулин те, çÿçне кашни кун тĕрлĕ майпа майлаштарса çыхнă, тĕрлĕ чечекпе, çулçăпа капăрлатнă. Вăл вăхăтра прическа илемшĕн çеç пулман. Прическа хăш халăх çыннине, обществăра мĕнле вырăн йышăннине палăртнă. 

Парикмахер профессине нумай çамрăк суйлать. Çак профессие хĕрсемпе пĕр танах каччăсем те вĕренеççĕ.
Парикмахера училищĕсенче 2-3 уйăх вĕрентеççĕ. Ятарлă пуçламăш пĕлÿ илнĕ хыççăн аслă категориллĕ специалиста – стилиста, модельера, имиджмейкера – вĕренме пулать. Мускавра ку профессие паракан пысăк вĕренÿ заведенийĕсем пур. Тĕслĕхрен, индустрипе педагогика колледжĕ. Тĕнчипех паллă модельер Валентин Юдашкин хăй вăхăтĕнче технологипе дизайнăн художествăпа педагогика колледжĕнче ăс пухнă.
Хальхи вăхăтра çынсем темиçе професси илме тăрăшаççĕ. Парикмахерсем çĕнĕ пĕлÿ илсе маникюрпа педикюр тăваççĕ, косметолог ĕçне вĕренме пултараççĕ.

Тĕрĕс хурав: 5 балл
2. Текстпа усă курса ыйтусене хуравлăр.
1. Парикмахер хăйĕн ĕçĕнче мĕнсемпе усă курать?

2. Авалхи çынсем çÿçне мĕнле капăрлатнă?
3. Ĕлĕк прическа мĕне палăртнă?

4. Мускавра парикмахер ĕçне вĕрентекен мĕнле вĕренÿ заведенийĕсем пур?
5. Парикмахер аслă категориллĕ мĕнле специалист пулма пултарать?

Тĕрĕс хурав: 5 балл
3. Малтан содержани тĕлĕшĕнчен тĕрĕс йĕркеленĕ предложенисене çырса илĕр, кайран тĕрĕс мар предложенисене тÿрлетсе çырăр.
1. Тухтăр ачасене вĕрентет. 2. Повар апат пĕçерет. 3. Сутуçă тавар сутать. 4. Флорист чечексем ÿстерет. 5. Программист кĕпе çĕлет. 6. Преподаватель шкул ачисене вĕрентет. 7. Юрист юрăсем юрлать. 8. Педиатр ачасене сыватать. 9. Механик машинăсем юсать. 10. Атăçă атă-пушмак çĕлет, юсать.

Тĕрĕс хурав: 5 балл
4. Тĕслĕхсенчи паллă тунă евĕрлев сăмахĕсем предложенин пĕлтерĕш сĕмне мĕнле улăштарнине ăнлантарса çырăр.

1. Çумăр шапăр-шапăр çуса иртрĕ.

2. Çумăр шăпăр-шапăр çуса иртрĕ.

3. Çумăр шăпăр-шăпăр çуса иртрĕ.

4. Çумăр шĕпĕр-шĕпĕр çуса иртрĕ.

Тĕрĕс хурав: 5 балл
	
	


5.Тĕрĕс мар йĕркеленĕ предложение тупăр.

1. Эпир хулана куçнăранпа нумай çул çитрĕ.

2. Магазинта тĕрлĕ кĕнекесем сутаççĕ.
3. Машăн килĕнче виçĕ аквариум пур.

4. Эпир ыран похода виççĕн каятпăр.

Тĕрĕс хурав: 5 балл
6. «Шкул» сăмаха  кашни падежа лартса пĕрер предложени йĕркелĕр.

Тĕрĕс хурав: 5 балл
7. Ваттисен сăмахĕсене малалла тăсса вĕçлĕр.
1. Ăсли шутласа иличчен …

2. Кахалшăн çĕр кĕске, …

3. Мулкачăн хăлхи вăрăм та …

4. Кам ĕçлемест, …

5. Улми йывăççинчен … 
6. Лаша пуласси тихаран паллă, …

Тĕрĕс хурав: 5 балл
	


8. Хăвăрăн юлташăра çак план тăрăх сăнласа çырса парăр:
1) юлташ сăн-сăпачĕ;

2) çи-пуçĕ;

3) кăмăлĕ;

4) ĕçĕ-хĕлĕ.
Тĕрĕс хурав: 5 балл
9. Чăваш Республикине кĕрекен хула ячĕсене чăвашла çырса тухăр.
Тĕрĕс хурав: 5 балл
10. Чăвашла куçарăр: читающий мальчик, неработающий человек, решил идти, хочется спать, не могу кушать, книга для чтения, не умолкая, выпустил, переплыл, отругал.
Тĕрĕс хурав: 5 балл
